
 
 
 

ᐱᕙᓪᓕᐊᔪᑦ ᑐᓴᕋᑦᓴᑦ 
 
 

ᓄᓇᕗᑦ ᐃᓚᒋᔭᐅᓕᖅᑐᖅ ᓯᓚᓕᕆᓂᕐᒧᑦ ᑎᑎᕋᖅᑕᐅᕕᒻᒧᑦ 
 
ᐃᖃᓗᐃᑦ, ᓄᓇᕗᑦ (ᓯᑎᐱᕆ 24, 2009) – ᓯᕗᓕᖅᑎ ᐄᕙ ᐋᕆᐊᒃ ᐊᒻᒪᓗ ᖁᐊᓴ ᑯᓱᒐᖅ, ᒥᓂᔅᑕ 
ᐆᒻᒪᖅᑯᑎᓕᕆᓂᕐᒧᑦ, ᐅᓪᓗᒥ ᐅᖃᐅᓯᖃᖅᑲᐅᔫᒃ ᓄᓇᕗᑦ ᐃᓚᒋᔭᐅᓕᕐᓂᖓᓂᒃ ᓯᓚᓕᕆᓂᕐᒧᑦ ᑎᑎᕋᖅᑕᐅᕕᒻᒧᑦ, 
ᑮᓇᐅᔭᓕᐅᕈᓱᐊᖅᑎᐅᒐᑎᒃ ᑲᑐᔾᔨᖃᑎᒌᑦ ᐱᓕᕆᖃᑎᒌᑦᑐᑦ ᐋᖅᑭᑦᓱᐃᓪᓗᑎᒃ ᑕᒻᒪᖅᓯᒪᙱᑦᑐᓂᒃ, ᐊᑕᖏᖅᑐᓂᒃ, 
ᓇᓕᒧᒌᑦᓯᐊᖅᑐᓂᒃ ᑐᑭᓯᓇᑦᓯᐊᖅᑐᓂᓪᓗ ᓯᓚᕐᔪᐊᑉ ᐅᔅᓯᒃᓯᕙᓪᓕᐊᔾᔪᑎᖏᓐᓂᒃ ᐃᓯᐊᕿᔪᓂᒃ ᖃᓄᑎᒋᐅᓂᖏᓐᓂᒃ 
ᐆᑦᑐᖅᑕᐅᖃᑦᑕᕐᓂᖏᓐᓂᒃ. 
 

“ᒐᕙᒪᒋᔭᕗᑦ ᐃᓕᓴᖅᓯᓯᒪᒻᒪᑕ ᑐᐊᕕᕐᓇᖅᑑᓂᖓᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐃᓱᒫᓘᑕᐅᔪᖅ 
ᐱᒻᒪᕆᐅᓂᖓᓂᓪᓗ ᖃᐅᔨᓴᖅᐸᓪᓕᐊᒋᐊᖃᕐᓂᖅ ᓯᓚᕐᔪᐊᑉ ᐅᔅᓯᒃᓯᕙᓪᓕᐊᔾᔪᑎᖏᓐᓂᒃ ᐃᓯᐊᕿᔪᓂᒃ”, ᐅᖃᖅᓯᒪᔪᖅ 
ᐋᕆᐊᒃ. “ᖁᕕᐊᑦᑐᒍᑦ ᐃᓚᒋᔭᐅᒍᓐᓇᓕᕋᑦᑕ ᐊᓯᓕᒫᖏᓐᓄᑦ ᑲᓇᑕᒥ ᐊᕕᑦᑐᖅᓯᒪᓂᐅᔪᓄᑦ ᑕᒪᑐᒥᖓ 
ᐱᓕᕆᖃᑕᐅᒍᒪᔪᓄᑦ. ᑕᒪᓐᓇ ᐊᓪᓗᕆᐊᕈᑎᑦᓯᐊᖅ ᑲᑐᔾᔨᖃᑎᒌᓐᓂᕐᒧᑦ ᑲᒪᒋᔭᐅᕙᓪᓕᐊᑎᓪᓗᒋᑦ ᐱᔾᔪᑎᖏᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖏᓐᓄ”. 
 

ᑕᒪᓐᓇ ᖃᓄᐃᓕᒋᐊᕈᓯᐅᔪᖅ ᒪᓕᑐᐃᓐᓇᖅᑐᖅ ᐱᓕᕆᐊᕆᓂᐊᕐᓂᕋᓚᐅᖅᓯᒪᔭᖏᓐᓂᒃ ᓯᕗᓕᖅᑏᑦ 2007 ᑲᓇᑕᒥ 
ᑲᑐᔾᔨᖃᑎᒌᑦᑎᒃᑯᑦ ᑲᑎᒪᔨᖏᓐᓄᑦ ᐋᖅᑭᑦᓱᐃᒍᒪᓪᓗᑎᒃ ᓇᓕᒧᒌᑦᓯᐊᖅᑐᓂᒃ ᓇᓗᓇᐃᖅᑕᐅᒍᓐᓇᖅᑐᓂᓪᓗ 
ᐆᑦᑐᖃᑦᑕᓂᕐᒧᑦ ᓯᓚᕐᔪᐊᑉ ᐅᔅᓯᒃᓯᕙᓪᓕᐊᔾᔪᑎᖏᓐᓂᒃ ᐃᓯᐊᕿᔪᓂᒃ ᐃᓚᐅᖃᑕᐅᓂᒃᑯᑦ ᓯᓚᓕᕆᓂᕐᒧᑦ 
ᑎᑎᕋᖅᑕᐅᕕᒻᒧᑦ. 
 

“ᐱᒋᐊᖅᑎᑕᐅᓯᒪᔪᑎᒍᑦ ᐱᓕᕆᐊᓄᑦ ᓲᕐᓗ ᐃᓚᒋᔭᐅᖃᑕᐅᓕᕐᓂᖅ ᓯᓚᓕᕆᓂᕐᒧᑦ ᑎᑎᕋᖅᑕᐅᕕᒻᒧᑦ, ᓄᓇᕗᑦ ᓱᓕ 
ᒪᓕᑦᓯᐊᖅᑐᑦ ᐱᒻᒪᕆᐅᓂᖏᓐᓂᒃ ᐊᕙᑎᑦᑎᓐᓂᒃ ᑲᒪᑦᓯᐊᕐᓂᕐᒧᑦ, ᐋᖅᑭᑦᑕᐅᓯᒪᔪᑦ ᒐᕙᒪᒋᔭᑦᑕ ᑕᑯᔪᒪᔭᖏᓐᓂ 
ᑐᕌᒐᖏᓐᓂ ᑕᒪᑦᑕ: ᑲᑐᔾᔨᓗᑕ ᐋᖅᑭᑦᓱᐃᓗᑕ ᓯᕗᓂᑦᓴᑎᓐᓂᒃ,” ᐅᖃᖅᓯᒪᔪᖅ ᐋᕆᐊᒃ. 
 

ᐱᓕᕆᐊᖑᓯᒪᔪᑦ ᑕᒪᑐᒧᖓ ᐃᒻᒥᓂᖅᓱᖅᑐᑕ ᐱᓕᕆᖃᑕᐅᒍᒪᓂᑦᑎᓐᓄᑦ ᐊᑑᑎᖃᑦᓯᐊᕐᓂᐊᖅᑐᑦ ᐊᕕᑦᑐᖅᓯᒪᓂᐅᔪᓄᑦ 
ᑲᓇᑕᒥ ᐅᑕᖅᑭᑎᓪᓗᒋᑦ ᓴᖅᑭᖅᑕᐅᓂᐊᕐᓂᖏᓐᓂᒃ ᑲᓇᑕᒥ ᐱᖁᔭᖅᑎᒍᑦ ᑐᙵᕕᒋᓂᐊᖅᑕᖏᑦ 
ᒪᓕᑦᑕᐅᒋᐊᖃᓪᓚᕆᓪᓗᑎᒃ ᓯᓚᕐᔪᐊᑉ ᐅᔅᓯᒃᓯᕙᓪᓕᐊᔾᔪᑎᖏᓐᓂᒃ ᐃᓯᐊᕿᔪᓂᒃ ᖃᓄᑎᒋᐅᓂᖏᓐᓂᒃ 
ᐆᑦᑐᖃᑦᑕᕆᐊᖃᕐᓂᖅ ᒥᑭᓪᓕᕚᓪᓕᖅᑎᑦᓯᒋᐊᕐᓂᒧᓪᓗ. ᓂᕆᐅᓇᖅᑐᖅ ᑕᒪᒃᑯᐊ ᒐᕙᒪᑐᖃᒃᑯᑦ ᐱᖁᔭᕐᓄᑦ 
ᐊᐅᓚᑦᓯᔾᔪᑎᖏᑦ ᓴᖅᑭᖅᑕᐅᓛᕐᓂᖏᓐᓂᒃ ᑭᖑᓪᓕᕐᒥ ᓄᓇᕐᔪᐊᒥ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᔩᖃᑎᒌᓕᖅᑲᑕ, 
ᑎᓯᐱᕆ ᐸᕐᓇᑕᐅᓯᒪᔪᖅ ᑰᐸᓐᕼᐊᐃᒐᓐ, ᑕᓐᒫᒃᒥ. 

(867) 975-6002 
 
 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

